
სსიპ - ბათუმის შოთა რუსთაველის სახელმწიფო უნივერსიტეტის „საერთაშორისო
  საგანმანათლებლო პროგრამის აკრედიტაციის შესახებურთიერთობების" საბაკალავრო

 
 
1. გადაწყვეტილების მიღების სამართლებრივი საფუძვლები
 
1.1  „უმაღლესი განათლების შესახებ“ საქართველოს კანონის 66-ე მუხლის პირველი პუნქტის,.
„განათლების ხარისხის განვითარების შესახებ“ საქართველოს კანონის 22-ე მუხლის პირველი
პუნქტისა და საქართველოს განათლებისა და მეცნიერების მინისტრის 2011 წლის 4 მაისის
№65/ნ ბრძანებით დამტკიცებული „საგანმანათლებლო დაწესებულებების საგანმანათლებლო
პროგრამების აკრედიტაციის დებულების“ (შემდგომში - აკრედიტაციის დებულების) 27  მუხლ2

ის პირველი პუნქტის მიხედვით, საგანმანათლებლო პროგრამების აკრედიტაციის საბჭო
(შემდგომში - საბჭო) სააკრედიტაციო დოკუმენტაციის, აკრედიტაციის ექსპერტთა ჯგუფის
დასკვნის, დაწესებულების მიერ აკრედიტაციის ექსპერტთა ჯგუფის დასკვნის პროექტზე
წარმოდგენილი არგუმენტირებული პოზიციის შესწავლისა და ზეპირი მოსმენის გამართვის
საფუძველზე იღებს გადაწყვეტილებას საგანმანათლებლო დაწესებულების საგანმანათლებლო
პროგრამების აკრედიტაციის თაობაზე. აკრედიტაციის დებულების 27  მუხლის მე-5 პუნქტის5

თანახმად, საბჭო ვალდებულია დაასაბუთოს მის მიერ მიღებული გადაწყვეტილება.
1.2. „განათლების ხარისხის განვითარების შესახებ“ საქართველოს კანონის 22-ე მუხლის მე-2
პუნქტის „ა“ ქვეპუნქტისა და აკრედიტაციის დებულების 27  მუხლის პირველი პუნქტის „ა“5

ქვეპუნქტის შესაბამისად, საბჭო იღებს გადაწყვეტილებას საგანმანათლებლო პროგრამისთვის
აკრედიტაციის მინიჭების შესახებ, თუ “უმაღლესი განათლების შესახებ“ საქართველოს კანონის
66-ე მუხლის 3  პუნქტის, „განათლების ხარისხის განვითარების შესახებ“ საქართველოს1

კანონის 22-ე მუხლის 3  პუნქტისა და აკრედიტაციის დებულების 27  მუხლის პირველი1 6

პუნქტის „ა“ ქვეპუნქტის შესაბამისად, საგანმანათლებლო პროგრამის პირველი და ყოველი
მომდევნო აკრედიტაციის შემთხვევაში, საგანმანათლებლო პროგრამა აკრედიტაციის
სტანდარტებთან შესაბამისობის შეფასებისას, ყველა სტანდარტთან მიმართებით საბჭოს მიერ
შეფასდა, როგორც „შესაბამისობაშია სტანდარტის მოთხოვნებთან“.

1.3. „აკრედიტაციის დებულების“ 27 -ე მუხლის მე-3 პუნქტის შესაბამისად, აკრედიტაციის5

მინიჭების შესახებ გადაწყვეტილების მიღების შემთხვევაში, საბჭო უფლებამოსილია
აკრედიტაციის მაძიებელს მისცეს რეკომენდაციები.
1.4. „აკრედიტაციის დებულების“ 27 -ე მუხლის პირველი პუნქტის „ბ“ ქვეპუნქტის თანახმად,6

ერთ სტანდარტთან მიმართებით მაინც შეფასდა, როგორც „მეტწილად შესაბამისობაშია
სტანდარტის მოთხოვნებთან” და არცერთ სტანდარტთან მიმართებით არ შეფასდება, როგორც
„ნაწილობრივ შესაბამისობაშია სტანდარტის მოთხოვნებთან“ ან „არ არის შესაბამისობაში
სტანდარტის მოთხოვნებთან“, საბჭო იღებს გადაწყვეტილებას აკრედიტაციის შესახებ და
დაწესებულებას განუსაზღვრავს ვადას მიღებული რეკომენდაციების შესრულების თაობაზე
ანგარიშის წარსადგენად, რაც აისახება საბჭოს სხდომის ოქმში.
1.5 „აკრედიტაციის დებულების“ 27 -ე მუხლის მე-7  პუნქტის შესაბამისად, საგანმანათლებლო5 1

პროგრამის აკრედიტაციის უწყვეტობის მიზნით, საგანმანათლებლო პროგრამის ყოველი
მომდევნო აკრედიტაციისას ამ მუხლის პირველი პუნქტის „ა“ და „ბ“ ქვეპუნქტებით
გათვალისწინებულ გადაწყვეტილებაში მიეთითება აკრედიტაციის ვადის დასაწყისი
(გადაწყვეტილების ამოქმედების თარიღი), რომელიც, საგანმანათლებლო დაწესებულების
შუამდგომლობის საფუძველზე, შესაძლებელია განისაზღვროს გადაწყვეტილების ძალაში
შესვლის დღიდან დარჩენილ მიმდინარე აკრედიტაციის ვადის დასრულების მომდევნო
დღიდან ან გადაწყვეტილების ძალაში შესვლის დღიდან დარჩენილ მიმდინარე აკრედიტაციის
დასრულებამდე არსებული კონრეტული თარიღიდან.
 
 
 
2. აღწერილობითი ნაწილი და დასაბუთება
 
2.1. სსიპ - განათლების ხარისხის განვითარების ეროვნულ ცენტრში (შემდგომში - ცენტრი) 2021
წლის 30 ივლისს წარმოდგენილ იქნა სსიპ - ბათუმის შოთა რუსთაველის სახელმწიფო
უნივერსიტეტის სააკრედიტაციო განაცხადი №755645 "საერთაშორისო ურთიერთობების"
საბაკალავრო საგანმანათლებლო პროგრამის თაობაზე.
2.2. ცენტრის დირექტორის 2021 წლის 24 აგვისტოს №815323 ბრძანებით სსიპ - ბათუმის შოთა
რუსთაველის სახელმწიფო უნივერსიტეტი ცნობილ იქნა აკრედიტაციის მაძიებლად. ცენტრის
დირექტორის 2021 წლის 21 ოქტომბრის №1122404 ბრძანებით შეიქმნა ექსპერტთა ჯგუფი,
რომელმაც  განახორციელა სააკრედიტაციო ვიზიტი უსდ-ში, ხოლო2021 წლის 19 ნოემბერს
2021 წლის 20 დეკემბერს წარმოადგინა აკრედიტაციის ექსპერტთა დასკვნა, რომლის
შესაბამისად, სააკრედიტაციოდ წარმოდგენილი პროგრამა შეფასდა შემდეგნაირად:
 

 
 

სტანდარტები

შესაბამისობაშია
მოთხოვნებთან

მეტწილად
შესაბამისობაშია
მოთხოვნებთან

ნაწილობრივ
შესაბამისობაშია
მოთხოვნებთან

არ არის
შესაბამისობაში
მოთხოვნებთან

1. საგანმანათლებლო
პროგრამის მიზანი,
სწავლის შედეგები და
მათთან პროგრამის
შესაბამისობა

 
 √

   

2. სწავლების
მეთოდოლოგია და
ორგანიზება,
პროგრამის ათვისების
შეფასების
ადეკვატურობა

 √   

3. სტუდენტთა
მიღწევები, მათთან
ინდივიდუალური
მუშაობა

 √
 

   

4. სწავლების
რესურსებით
უზრუნველყოფა

√    

5. სწავლების ხარისხის
განვითარების
შესაძლებლობები
 

 
 √

   

 
 
2.3. საბჭომ შეისწავლა საგანმანათლებლო პროგრამების აკრედიტაციასთან დაკავშირებული
დოკუმენტაცია, კერძოდ, თვითშეფასების ანგარიშსა და მასზე თანდართულ დოკუმენტაციაში
ასახული ინფორმაცია, ექსპერტთა ჯგუფის დასკვნა, ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიცია.
2.4. ზეპირი მოსმენა გაიმართა 2021 წლის 30 დეკემბერს. სააკრედიტაციო განაცხადის,
აკრედიტაციის ექსპერტთა ჯგუფის დასკვნისა და ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიციის,
ასევე სხდომაზე დაინტერესებული მხარის ზეპირი პოზიციის მოსმენის საფუძველზე, საბჭომ
გაიზიარა ექსპერტთა დასკვნაში ასახული შეფასება, თუმცა შეცვალა რამდენიმე რეკომენდაცია
და რჩევა.
 
 
3. სარეზოლუციო ნაწილი
„უმაღლესი განათლების შესახებ“ საქართველოს კანონის 66-ე მუხლის პირველი პუნქტის, მე-2
პუნქტის ,,ა“ ქვეპუნქტის, მე-3 პუნქტის, მე-3  პუნქტის, „განათლების ხარისხის განვითარების1

შესახებ“ საქართველოს კანონის 22-ე მუხლის პირველი პუნქტის, მე-2 პუნქტის „ა“ ქვეპუნქტის,
მე-3 პუნქტის, 3   პუნქტის, აკრედიტაციის დებულების 27  მუხლის პირველი პუნქტის, 27  მუხ1 2 5

ლის პირველი პუნქტის „ა“ ქვეპუნქტის და მე-5 პუნქტის, 27  მუხლის პირველი პუნქტის „ბ“6

ქვეპუნქტის, 33-ე მუხლის, „საჯარო სამართლის იურიდიული პირის - განათლების ხარისხის
განვითარების ეროვნული ცენტრის საქმისწარმოების წესისა და შინაგანაწესის დამტკიცების
შესახებ” სსიპ - განათლების ხარისხის განვითარების ეროვნული ცენტრის დირექტორის 2011
წლის 01 ივნისის N223 ბრძანების მე-8 მუხლისა და საქართველოს ზოგადი ადმინისტრაციული
კოდექსის 53-ე მუხლის შესაბამისად, აკრედიტაციის საბჭომ, კენჭისყრის შედეგად 14 ხმით
არცერთის წინააღმდეგ,
 
გადაწყვიტა:
1.დაკმაყოფილდეს სსიპ - ბათუმის შოთა რუსთაველის სახელმწიფო უნივერსიტეტის მიერ
„საერთაშორისო ურთიერთობების" საბაკალავრო საგანმანათლებლო პროგრამაზე
წარმოდგენილი განაცხადი და დანართი №1-ით გათვალისწინებულ საგანმანათლებლო
პროგრამას 7 წლის ვადით მიენიჭოს აკრედიტაცია, 1 წელში ანგარიშის წარმოდგენით.
2.ცნობილ იქნას აკრედიტაციის ექსპერტთა ჯგუფის დასკვნა „საერთაშორისო
ურთიერთობების" საბაკალავრო საგანმანათლებლო პროგრამის შესახებ ამ გადაწყვეტილების
განუყოფელ ნაწილად (დანართი №2).
3. ცნობილ იქნას საბჭოს 2022 წლის 21 იანვრის № 50198 სხდომის ოქმის №-06 ნაწილი ამ
გადაწყვეტილების განუყოფელ ნაწილად (დანართი №3).

1.  

2.  

3.  

4.  

5.  

6.  

7.  

8.  

9.  

1.  

2.  

4. საბჭომ ნაწილობრივ გაიზიარა ექსპერტთა დასკვნაში ასახული რჩევები და რეკომენდაციები
და განსაზღვრა შემდეგი:
 
რეკომენდაციები:
 

რეკომენდებულია პროგრამის სტრუქტურაში არსებული სავალდებულო სასწავლო კურსი
„სოციოლოგიური კვლევის მეთოდები და კვლევის დიზაინი“ ჩანაცვლდეს ორი
სავალდებულო სასწავლო კურსით: „აკადემიური წერა და კვლევის დიზაინი“ და
„კვლევის მეთოდები პოლიტიკის მეცნიერებებში/სოციალურ მეცნიერებებში“ (რომლის
შინაარსში წარმოდგენილი იქნება როგორც თვისებრივი, ასევე რაოდენობრივი
მეთოდები).
რეკომენდებულია, პროგრამის სტრუქტურის სავალდებულო ნაწილს დაემატოს სასწავლო
კურსი „ეკონომიკის საფუძვლები“ რომელიც უნდა განისაზღვროს წინაპირობად სასწავლო
კურსებისთვის „საერთაშორისო პოლიტიკური ეკონომიკის საფუძვლები“ და
„გეოეკონომიკა და გეოსტრატეგია“;
რეკომენდებულია, პროგრამის სტრუქტურა და სასწავლო კურსების სილაბუსები მოვიდეს
ურთიერთ შესაბამისობაში და თავიდან იქნას აცილებული ტექნიკური თუ
შინაარსობრივი ხარვეზები.
რეკომენდებულია სასწავლო კურსების „მსოფლიო პოლიტიკა 1“, „მსოფლიო პოლიტიკა
2“, „მსოფლიო პოლიტიკა 3“, „სისტემური საერთაშორისო ურთიერთობები“, „საქართველო
მსოფლიო ცივილიზაციების კონტექსტში“ მიზნების და სწავლის შედგების
გათვალისწინებით, სათაურები და შინაარსი მოვიდეს შესაბამისობაში.
რეკომენდებულია, სასწავლო კურსებში „პოლიტიკა (ზოგადი კურსი)“,
„რეგიონთმცოდნეობის საფუძვლები“, „შედარებითი პოლიტიკა“ განხორციელდეს
შინაარსობრივი ცვლილებები.
რეკომენდებულია, გადაიხედოს სასწავლო კურსები „შესავალი საერთაშორისო
ურთიერთობებში“ და „საერთაშორისო ურთიერთობების თეორიები“, რათა
უზრუნველყოფილ იქნას საერთაშორისო ურთიერთობების ყველა ძირითადი თეორიისა
და სკოლის განხილვა.
რეკომენდებულია, დაზუსტდეს სასწავლო კურსების „საერთაშორისო უსაფრთხოება და
წესრიგი“; „გეოეკონომიკა და გეოსტრატეგია“; „საერთაშორისო პოლიტიკა და
სტრატეგიული დაზვერვა“ სათაურები, შინაარისი და გაგაიხედოს/განახლდეს
სავალდებულო ლიტერატურა.
რეკომენდებულია, საგანმანათლებლო პროგრამის ყველა სილაბუსის დანართში მოხდეს
წარმოდგენილი სალექციო თემატიკის დეტალიზაცია და თემების შესატყვისი ძირითადი
ლიტერატურის მითითება.
რეკომენდებულია, პროგრამის სილაბუსებში ძირითადი და დამატებითი ლიტერატურის
განახლება ახალი გამოცემებით, ნათარგმნი წიგნებით, ინგლისურენოვანი წიგნებით,
პოლიტიკის დოკუმენტებით, ინტერნეტ-რესურსებით (ვიდეო ლექციები, კვლევითი
ორგანიზაციების ვებგვერდები, სასარგებლო ბმულები (კანონებისა და სხვადასხვა
უწყებების საქმიანობის გასაცნობად), საერთაშორისო ორგანიზაციების ვებგვერდები და
სხვ. )

რჩევები:

სასურველია, ფორმულირება „მშობლიურ და უცხოურ ენებზე (ინგლისური და ერთერთი
სხვა ენა არჩევით) კომუნიკაციის უნარების განვითარება“ შეიცვალოს ფორმულირებით
„მშობლიურ და ინგლისურ ენაზე კომუნიკაციის უნარების განვითარება“ მეორე უცხო
ენის არჩევითი სტატუსის გათვალისწინებით.

4.  

5.  

6.  

7.  

8.  
9.  

10.  

სასურველია, პროგრამის შედეგების ლაკონური ფორმულირება;
სასურველია დაზუსტდეს კურიკულუმის რუკა მასში ყველა სავალდებულო სასწავლო
კურსის ასახვის მიზნით გაცნობა/გაღრმავება /განმტკიცების დონეზე (მაგ. ინგლისური
ენის სასწავლო კურსი).
სასურველია, სასწავლო კურსს „შედარებითი პოლიტიკა“ რომლის წინაპირობაა
„პოლიტიკა (ზოგადი კურსი)“ წინაპირობად დაემატოს კიდევ ერთი სასწავლო კურსი:
„რეგიონთმცოდნეობის საფუძვლები“.
სასურველია, სწავლის შედეგებში ასახული იყოს პასუხისმგებლობისა და
ავტონომიურობის ნაწილი იმ სასწავლო კურსებისთვის, რომლებიც შინაარსიდან
გამომდინარე ორიენტირებულია პრაქტიკული უნარ-ჩვევების გამომუშავებასა და
პასუხისმგებლობისა და ავტონომიურობისა სწავლების საფეხურის შესაბამისი ასპექტების
განვითარებაზე;
სასურველია, საბაკალავრო ნაშრომის სილაბუსში აისახოს საბაკალავრო თემის
საერთაშორისო ურთიერთობების თეორიასთან/სკოლასთან დაკავშირების აუცილებლობა.
სასურველია, დაიხვეწოს პრაქტიკის კომპონენტი და პრაქტიკის გავლის პროცესში
აქცენტი გაკეთდეს პროგრამის სასწავლო კურსებით შეძენილი პროფესიული
უნარჩვევების განვითარებაზე.
სასურველია, გაიზარდოს სტუდენტების ჩართულობა სამეცნიერო-კვლევით პროექტებში.
სასურველია, ბიუჯეტში ჩაიდოს მეტი ფინანსური რესურსი აკადემიური/მოწვეული
პერსონალის პროფესიული განვითარების, სტუდენტების მხარდაჭერისა თუ სხვა
აქტივობების განხორციელების მიმართულებით და ასევე, სამეცნიერო ლიტერატურისა
და ჟურნალ-გაზეთების შეძენისთვის.
სასურველია გაძლიერდეს შიდა ხარისხის მონიტორინგის მექანიზმები მეორე
სტანდარტში გაცემულ რეკომენდაციებთან მიმართებით.

 
5. ანგარიშის წარმოდგენის ვადად განისაზღვროს 2022 წლის 30 დეკემბერი.
6. საბჭოს აღნიშნული გადაწყვეტილება ძალაში შევიდეს 2021 წლის 30 დეკემბერს.
7. საბჭოს მიერ მიღებული გადაწყვეტილება, საქართველოს ზოგადი ადმინისტრაციული
კოდექსის 180-ე მუხლის პირველი ნაწილისა და „განათლების ხარისხის განვითარების შესახებ“
საქართველოს კანონის 24  მუხლის პირველი პუნქტის შესაბამისად, საგანმანათლებლო1

დაწესებულების მიერ შეიძლება გასაჩივრდეს სააპელაციო საჩივრის სააპელაციო საბჭოში
წარდგენის გზით შემდეგ მისამართზე: ქ. თბილისი, მ. ალექსიძის მე-2 შესახვევი №2, ან
თბილისის საქალაქო სასამართლოს ადმინისტრაციულ საქმეთა კოლეგიაში სარჩელის შეტანის
გზით შემდეგ მისამართზე: ქ. თბილისი, დავით აღმაშენებლის ხეივანი №64, აღნიშნული
გადაწყვეტილებისა და მისი დასაბუთებითი ნაწილების (დანართი №1, დანართი №2, დანართი
№3) ცენტრის ვებ-გვერდზე ( ) გამოქვეყნების დღიდან, ერთი თვის ვადაში.www.eqe.ge

 საგანმანათლებლო პროგრამების აკრედიტაციის
საბჭო
თავმჯდომარე
ზედგინიძე-ჯიშკარიანი ნათია

 საგანმანათლებლო პროგრამების აკრედიტაციის
საბჭო
საბჭოს მდივანი
შენგელია მარიამ



დანართი№1 

№ ინფორმაცია საგანმანათლებლო პროგრამის შესახებ 

1 საგანმანათლებლო პროგრამის დასახელება საერთაშორისო ურთიერთობები 

2 ერთობლივი უმაღლესი საგანმანათლებლო 

პროგრამა 

- 

3 სტატუსი აკრედიტებული 

4 სტატუსის გათვალისწინებით, საბჭო(ებ)ს 

გადაწყვეტილების თარიღი და ნომერი 

2011 წლის 25 ნოემბრის №369 გადაწყვეტილება 

5 ხელახალი აკრედიტაციის შემთხვევაში 

საგანმანათლებლო პროგრამის წინა დასახელება 

საერთაშორისო ურთიერთობები 

6 უმაღლესი განათლების საფეხური ბაკალავრიატი 

7 დაშვების წინაპირობები - 

8 კვალიფიკაციის დონე VI 

9 კვალიფიკაციის დასახელება საერთაშორისო ურთიერთობების ბაკალავრი 

10 ზოგადი განათლების შესაბამისი საფეხურის 

საგნის/საგნების/საგნობრივი ჯგუფის სწავლების 

უფლების მითითებით 

- 

11 დეტალური სფეროს დასახელება და კოდი 

(ISCED – F – 2013) 

0312 პოლიტიკის მეცნიერებები და 

მოქალაქეობრიობის საფუძვლები 

12 სწავლების ენა ქართული 

13 ECTS კრედიტების ჯამური რაოდენობა 240 

14 განხორციელების ადგილი 6010, საქართველო, ბათუმი, ნინოშვილის/ 

რუსთაველის ქუჩა 35/32 

15 მსჯავრდებულ აბიტურიენტთა 

საგანმანათლებლო პროგრამაზე სწავლა-

სწავლების უფლებამოსილება 

- 

16 ამ გადაწყვეტილების ძალაში შესვლის თარიღი 2021 წლის 30 დეკემბერი 

17 აკრედიტაციის საბჭოს მიერ გაცემული 

რეკომენდაციების შესრულების თაობაზე 

ანგარიშის წარმოსადგენად/მონიტორინგის 

განსახორციელებლად განსაზღვრული ვადა 

2022 წლის 30 დეკემბერი 

18 აკრედიტაციის ვადის გასვლის თარიღი 2028 წლის 30 დეკემბერი 

 


